
ದುಗ್ಧಾಬ್ಧೀಂದುಹರಾದ್ರಿಕುಂದವಪುಷಂ ರಕ್ತಾಂಬುಜಾಕ್ಷಂ ಹರಿಂ
ರಾಕಾಪೂರ್ಣಶಶಾಂಕಬಿಂಬವಿಲಸಚ್ಛುಭ್ರಾಬ್ಜಪೀಠಸ್ಥಿತಂ .

ಹೇಷಾವೇದಘನಧ್ವನದ್ಧ್ವನಿರವಂ ಬಾಲಾರ್ಕರಕ್ತಾಂಬರಂ
ಮುದ್ರಾಪುಸ್ತಕಶಂಖಚಕ್ರವಿಲಸದ್ಬಾಹುಂ ಭಜೇಽಶ್ವಾನನಂ .. 1..

ಪ್ರಣಮ್ಯ ಶಿರಸಾ ದೇವಂ ನಾರಾಯಣಮಶೇಷಗಂ .

ರಮಾವಕ್ಷೋಜಕಸ್ತೂರೀಪಂಕಮುದ್ರಿತವಕ್ಷಸಂ .. 2..

ಸರ್ವಶಾಸ್ತ್ರಾರ್ಥತತ್ತ್ವಜ್ಞಃ ಪಾರಾಶರ್ಯಸ್ತಪೋಧನಃ .
ಹಿತಾಯ ಸರ್ವಜಗತಾಂ ನಾರದಂ ಮುನಿಮಬ್ರವೀತ್ .. 3..

ನಾದವಿದ್ಯಾವಿಶೇಷಜ್ಞಂ ಕರ್ಪೂರಧವಲಾಕೃತಿಂ .

ಮಹತೀನಾದಸಂತುಷ್ಟಮಾನಸಂ ಮಹಿತಂ ಪರಂ .. 4..

ಹಿರಣ್ಯಗರ್ಭಸಂಭೂತಂ ಹಿರಣ್ಯಾಕ್ಷಾರಿಸೇವಿನಂ .

ಪುಣ್ಯರಾಶಿಂ ಪುರಾಣಜ್ಞಂ ಪಾವನೀಕೃತದಿಕ್ತಟಂ .. 5..

ವ್ಯಾಸ ಉವಾಚ-

ದೇವರ್ಷೇ ನಾರದ ಶ್ರೀಮನ್ ಸಾಕ್ಷಾದ್ಬ್ರಹ್ಮಾಂಗಸಂಭವ .

ಭವಾನಶೇಷವಿಜ್ಞಾನಪಾರಗಸ್ತಪಸಾಂ ನಿಧಿಃ .. 6..
ವೇದಾಂತಪಾರಗಸ್ಸರ್ವಶಾಸ್ರಾರ್ಥಪ್ರತಿಭೋಜ್ಜ್ವಲಃ .
ಪರಬ್ರಹ್ಮಣಿ ನಿಷ್ಣಾತಸ್ಸಚ್ಚಿದಾನಂದವಿಗ್ರಹಃ .. 7..
ಜಗದ್ಧಿತಾಯ ಜನಿತಸ್ಸಾಕ್ಷಾದಿವ ಚತುರ್ಮುಖಃ .
ಹನ್ಯಂತೇ ಭವತಾ ದೈತ್ಯಾಃ ದೈತ್ಯಾರಿಭುಜವಿಕ್ರಮೈಃ .. 8..
ಲೋಕಾನುಗ್ರಹಕರ್ತಾ ತ್ವಂ ತ್ರೈಲೋಕ್ಯಂ ತದ್ವದಾನಘ .

ಮನುಷ್ಯಾ ಋಷಯೋ ದೇವಾಃ ತ್ವಯ್ಯೇವ ಪರಿಸತ್ತಮ .. 9..

ಕರ್ತಾ ತ್ವಂ ಲೋಕಕಾರ್ಯಾಣಾಂ ಪರತ್ರ ಪರಿನಿಷ್ಠಿತಃ .
ಪೃಚ್ಛಾಮಿ ತ್ವಾಮಶೇಷಜ್ಞ ನಿದಾನಂ ಸರ್ವಸಂಪದಾಂ .. 10..

ಸರ್ವಸಂಸಾರನಿರ್ಮುಕ್ತಂ ಆಪದ್ಘ್ನಂ ಶಾಂತಮಾನಸಂ .

ಯತ್ಸರ್ವಲೋಕಹಿತಕೃತ್ಯತ್ಪ್ರಶಂಸಂತಿಯೋಗಿನಃ .. 11..
ಯತಶ್ಚರಾಚರಂ ವಿಶ್ವಂ ಧೃತಂ ಯೇನ ಮಹಾಮುನೇ .

ಸ್ಪೃಹಯಂತ್ಯುನ್ನತಪ್ರಾಪ್ತಿಂ ಯಸ್ಮಿನ್ಬ್ರಹ್ಮಾದಿದೇವತಾಃ .. 12..
ನಿರ್ಮಾಣಾವನಸಂಹಾರಾ ಯತೋ ವಿಶ್ವಸ್ಯ ಸತ್ತಮ .

ಯಸ್ಯ ಪ್ರಭಾವಾದ್ಬ್ರಹ್ಮಾದ್ಯಾಃ ಲಭಂತೇ ವಾಂಛಿತಂ ಫಲಂ .. 13..

ದಾರಿದ್ರ್ಯನಾಶೋ ಜಾಯೇತಯಸ್ಮಿನ್ಶ್ರುತಿಪಥಂ ಗತೇ .

ವಿವಕ್ಷಿತಾರ್ಥನಿರ್ವಾಹೋ ಮುರವಾನ್ನಿಸ್ಸರತೇ ಚ ಗೀಃ .. 14..
ನೃಪಾಣಾಂ ರಾಜ್ಯಹೀನಾನಾಂ ಯೇನ ರಾಜ್ಯಂ ಭವಿಷ್ಯತಿ .

ಅಪುತ್ರಃ ಪುತ್ರವಾನ್ಯೇನ ವಂಧ್ಯಾ ಪುತ್ರವತೀ ಭವೇತ್ .. 15..

ಶತ್ರೂಣಾಮಚಿರಾನ್ನಾಶೋ ಜ್ಞಾನಂ ಜ್ಞಾನೇಪ್ಸುನಾಮಪಿ .

ಚತುರ್ವರ್ಗಫಲಂಯಸ್ಯ ಜಪಾದ್ಭವತಿ ಸುವ್ರತ .. 16..

ಭೂತಪ್ರೇತಪಿಶಾಚಾದ್ಯಾಃ ಯಕ್ಷರಾಕ್ಷಸಪನ್ನಗಾಃ .
ಜ್ವರಾದಿವಾತರೋಗಾಶ್ಚ ಯಸ್ಯ ಸ್ಮರಣಮಾತ್ರತಃ .. 17..
ಮುಚ್ಯಂತೇಽರಿವಲಶಾರ್ದೂಲಯದ್ವಾಖಿಲಜಗದ್ಧಿತಂ .

ತದೇತದಿತಿ ನಿಶ್ಚಿತ್ಯ ಬ್ರೂಹಿ ಮೇ ಸಕಲಂ ಗುರೋ .. 18..

ಇತ್ಯುಕ್ತಸ್ತೇನ ಮುನಿನಾ ವ್ಯಾಸೇನಾಮಿತತೇಜಸಾ .

ಬದ್ಧಾಂಜಲಿಪುಟೋ ಭೂತ್ವಾ ಸಾದರಂ ವೈಣಿಕೋ ಮುನಿಃ .. 19..
ನಮಸ್ಕೃತ್ಯ ಜಗನ್ಮೂಲಂ ಲಕ್ಷ್ಮೀಕಾಂತಂ ಪರಾತ್ಪರಂ .

ನಮೋವಾಕ್ಯೈಃ ಪುರಶ್ಚಕ್ರೇ ಮಂತ್ರೇಣಾನೇನ ವಿಷ್ಣವೇ .. 20

ಓಂಕಾರೋದ್ಗೀಥರೂಪಾಯಋಗ್ಯಜುಸ್ಸಾಮಮೂರ್ತಯೇ .

ನಮೋ ಹಯೋತ್ತಮಾಂಗಾಯ ವಾಂಛಿತಾರ್ಥಂ ಪ್ರಯಚ್ಛ ಮೇ .. 21..

ಅಜ್ಞಾನತಿಮಿರಂ ಛಿಂಧಿ ಜ್ಞಾನಮಾಶು ಪ್ರಯಚ್ಛ ಮೇ .

ದೇಹಿ ಮೇ ಸಂಪದಂ ದೇವ ಹಯಶೀರ್ಷ ನಮೋಽಸ್ತು ತೇ .. 22..

ಭೂತಪ್ರೇತಪಿಶಾಚಾದೀನ್ ಛಿಂಧಿ ದೇವ ಜನಾರ್ದನ .

ಜ್ವರಾದೀನ್ಸಕಲಾನ್ ರೋಗಾನ್ ನಾಶಯಾಶು ರಮಾಪತೇ .. 23..

ದಾರಿದ್ರ್ಯಂ ಸಕಲಂ ಛಿಂಧಿ ಕುರು ಸೌಭಾಗ್ಯಭಾಜನಂ .

ಶತ್ರೂನ್ನಾಶಯ ದೇವೇಶ ಹಯಶೀರ್ಷ ನಮೋಽಸ್ತು ತೇ .. 24..

ಮೇಧಾಂ ವಿದ್ಯಾಂ ಬಲಂ ಪ್ರಜ್ಞಾಂ ಸಂಪದಂ ಪುತ್ರಪೌತ್ರಕಾನ್ .

ದೇಹಿ ಮೇ ಸಕಲಂ ದೇವ ಹಯಶೀರ್ಷ ನಮೋಽಸ್ತು ತೇ .. 25..

ಕರ್ಕೋಟಕಮುಖಾನ್ ಸರ್ಪಾನ್ ಸವಿಷಾನ್ವಿಲಯಂ ನಯ .

ಅಮೃತಂ ಕುರು ಮಾಂ ದೇವ ಹಯಶೀರ್ಷ ನಮೋಽಸ್ತು ತೇ .. 26..

ಸ್ತ್ರೀವಶ್ಯಂ ಜನವಶ್ಯಂ ಚ ರಾಜವಶ್ಯಂ ಪರಾತ್ಪರಂ .

ಕುರು ದೇವಾಂಗನಾವೃಂದಸೇವ್ಯಮಾನಪದಾಂಬುಜ .. 27..

ಹಂಸಾಯ ಪರಮೇಶಾಯ ಚಂದ್ರಮಂಡಲವಾಸಿನೇ .

ನಮೋ ಹಯೋತ್ತಮಾಂಗಾಯ ವಾಂಛಿತಾರ್ಥಂ ಪ್ರಯಚ್ಛ ಮೇ .. 28..

ಋಯಜುಸ್ಸಾಮರೂಪಾಯಋತಾಯಮಹಸೇ ನಮಃ .
ಋಕ್ಷೇಶ ಬಿಂಬಮಧ್ಯಸ್ಥರಾಜೀವಾಸನಭಾಜಿನೇ .. 29..

ವೇದವೇದಾಂತವೇದ್ಯಾಯ ವೇದಾಹರಣಕರ್ಮಣೇ .

ವಾದಾಹವ ಮಹಾಬಾಹೋ ಭ್ರಂಶಿನೇ ಬ್ರಹ್ಮಣೇ ನಮಃ .. 30..
ಪ್ರಜ್ಞಾಪ್ರದಾಯಿನೇ ನಿತ್ಯಂ ಭಜತಾಂ ಭಾವಿತಾತ್ಮನಾಂ .

ಪ್ರಣವೋದ್ಗೀಥವಪುಷೇ ಪ್ರಣತಿಂ ಪ್ರತಿಪಾದಯೇ .. 31..

ಮಂದಾರಕುಂದಸ್ಫಟಿಕಮಹನೀಯೋರುವಕ್ಷಸೇ .

ಮನೀಷಾಪ್ರದದೇವಾಯಮಹಾಶ್ವಶಿರಸೇ ನಮಃ .. 32..
ಇತಿ ದ್ವಾದಶಮಂತ್ರೇಣ ನಮಸ್ಕೃತ್ಯ ಜನಾರ್ದನಂ .

ಪ್ರಾಹ ಪ್ರಸನ್ನವದನಃ ಪಾರಾಶರ್ಯಮನಿಂದಿತಂ .. 33..

ನಾರದ ಉವಾಚ .

ಸಾಧು ಸಾಧು ತ್ವಯಾ ಪೃಷ್ಟಃ ಮುನೇ ಸತ್ಯವತೀಸುತ .

ಕೃತ್ಸ್ನಾಧ್ವರಾತ್ಸಮುದ್ಧತ್ಯ ವಿಲೋಕ್ಯ ನಿಖಿಲಾಗಮಾನ್ .. 34..

ಸಂಶೋಧ್ಯ ಸರ್ವಶಾಸ್ತ್ರಾಣಿ ಸಮಾಲೋಕ್ಯೇತಿಹಾಸಕಾನ್ .

ಪುರಾಣಮಂತ್ರಶಾಸ್ತ್ರಾಣಿ ಮಥಿತ್ವಾ ದರ್ಶನಾನ್ಯಪಿ .. 35..

ಸರ್ವತಸ್ಸಾರಮುದ್ಧೃತ್ಯ ತವ ವಕ್ಷ್ಯೇ ಯಥಾರ್ಥತಃ .
ಅವಧಾನೇ ಮನಃ ಕೃತ್ವಾ ಶೃಣು ಸತ್ಯವತೀಸುತ .. 36..

ಅಶೇಷಲೋಕಹಿತಕೃದಜ್ಞಾನತಿಮಿರಾಪಹಂ .

ಅಣಿಮಾದಿಗುಣೋಪೇತಂ ಹಯಗ್ರೀವಸ್ಯ ಪಂಜರಂ .. 37..

ಅರ್ಚ್ಯಂ ಬ್ರಹ್ಮಾದಿಭಿರ್ದೇವೈರನಂತಾದ್ವೈತಕಾರಣಂ .

ಉಪಾಸ್ಯಮಾನಂ ಸತತಂ ಉಮಾಜಾನಿಮುಖೈಸ್ಸುರೈಃ .. 38..
ಬ್ರಹ್ಮಹತ್ಯಾದಿಪಾಪಘ್ನಮಪೂರ್ವಫಲದಾಯಕಂ .

ಸಾರಸ್ವತಾದಿಸಂಸೃಷ್ಟಕಾರಣಂ ಕವಿತಾವಹಂ .. 39..

ಸಂಗೀತವಿದ್ಯಾನಿಲಯಂ ಶ್ರುತಿದಂ ಪುತ್ರದಾಯಕಂ .

ಕಿಮುಚ್ಯತೇ ಮಹಾಭಾಗ ಪ್ರಭಾವಸ್ತಸ್ಯ ಶಾಶ್ವತಃ .. 40..
ಯಸ್ಯ ಪ್ರಭಾವಾದ್ಬ್ರಹ್ಮಾಪಿ ಬ್ರಹ್ಮತ್ವಮಗಮತ್ಪುರಾ .

ಶಂಭುಶ್ಶಂಭುತ್ವಮಾಪನ್ನಃ ಶಕ್ರಶ್ಶಕ್ರತ್ವಮಾಗತಃ .. 41..
ಜಪ್ತ್ವಾ ಯಕ್ಷೇಶತಾಂ ಪ್ರಾಪ್ತಃ ಕುಬೇರಃ ಪಂಜರೋತ್ತಮಂ .

ಜಪ್ತ್ವಾ ಬೃಹಸ್ಪತಿಸ್ಸಮ್ಯಗ್ಧಯಗ್ರೀವಸ್ಯ ಪಂಜರಂ .. 42..

ಹಯಗ್ರೀವಪ್ರಸಾದೇನ ವಾಚಸ್ಪತ್ಯಮವಾಪ್ತವಾನ್ .

ಪ್ರಾಚೀದಿಕ್ಪಾಲತಾಂ ಯಾತಃ ಶ್ರುತ್ವೇದಂ ಪಂಜರಂ ಪುರಾ .. 43..

ಅಸ್ಮಾದನ್ಯೇಽ ಪಿ ದಿಕ್ಪಾಲಾ ತತ್ತತ್ಸ್ಥಾನಂ ಗತಾ ಧ್ರುವಂ .

ಲಬ್ಧ್ವೋಪದೇಶಂ ಗಿರಿರಾಟ್ಸೈನಾಪತ್ಯಂ ಗತೋ ಗುಹಃ .. 44..
ಸರ್ವಕ್ಷತ್ರವಧಂ ಚಕ್ರೇ ರಾಮಶ್ಚಾಸ್ಯ ಜಪಾನ್ಮುನೇ .

ರಾಜಾ ಬಭೂವ ಸರ್ವೇಷಾಂ ಶಶಾಂಕೋಽಸ್ಯ ಪ್ರಭಾವತಃ .. 45..
ಸೂರ್ಯಸ್ತೇಜಸ್ವಿತಾಂ ಪ್ರಾಪ್ತೋ ಲಬ್ಧ್ವೇದಂ ಬ್ರಹ್ಮಣೋಽನ್ತಿಕಾತ್ .

ಶುಕ್ರಸ್ಯ ಕವಿತಾಸಿದ್ಧಿಂ ಪ್ರಾಯಚ್ಛಚ್ಚಂದ್ರಶೇರವರಃ .. 46..
ಪ್ರಹ್ಲಾದೋಽಸ್ಯ ಜಪಾದೇವ ತೀರ್ತ್ವಾ ಬಾಧಾಮಹಾಂಬುಧಿಂ .

ಭಕ್ತ್ಯಾ ಪರಮಯಾಯುಕ್ತಃ ಕೈವಲ್ಯಂ ಪರಮಂಯಯೌ .. 47..

ಧರ್ಮರಾಜ ಇತಿ ಖ್ಯಾತಿಂ ಯಮೋಽಪಿ ಗತವಾನ್ ಧ್ರುವಂ .

ರಾಮೋ ದದಾತಿ ಸರ್ವೇಭ್ಯೋ ಜಪಾತ್ಸಕಲಸಂಪದಃ .. 48..
ಏತತ್ಪಂಜರಮಾಹಾತ್ಮ್ಯಂ ಅನುಭೂಯೋರ್ವಶೀ ಚಿರಂ .

ಖ್ಯಾತಿಂ ಜಗಾಮ ವೇದೇಷು ಬುಧಪುತ್ರಃ ಪುರೂರವಾಃ .. 49..
ಲಬ್ಧ್ವೇದಂ ಪಂಜರಪ್ರಾಪ್ತಿಂ ಮುಕ್ತಿಂ ಸಮ್ಮಾನತೋ ಜಪಾತ್ .

ಧರ್ಮಾರ್ಥಕಾಮಮೋಕ್ಷಾಣಾಮಿದಮೇವ ಪರಾಯಣಂ .. 50..

